
F

بــاس  واقعــی  بەســەرهاتێکی  باســەکەوە،  نــاو  بقونمــە  ئــەوەی  پێــش 
ــەڵ  ــتین، لەگ ــتان دەڕۆش ــۆ کوردس ــەیارە ب ــە س ــاوە ب ــە بەریتانی ــەم، ل دەک
برایەکــی بەڕێــزم بەنــاوی دکتــۆر ماکــوان عەلــی، کــە ئێســە لــە ســلێمانیە، 
زۆر  ســەفەرمان  دڵمــدا،  لــە  عەزیــز  مەشــرەب،  خــۆش  پیاوێکــی  جــا 
لــە  پێکــەوە،  دەکەیــن  زیاتریــش  ئــارەزوی  هــەردەم  کــردوە،  پێکــەوە 
ئیتالیــا رێگەمــان لــێ هەڵەبــو، شــەبەکەی جــی پــی ئێســەکەمان نەمــا، 
ــن،  ــدو بوی ــی، زۆر مان ــان نەدەزان ــرد ئینگلیزی ــێ پرســیارمان دەک ــە هەرک ل
ــە  ــە ب ــو کەرەڤان ــان ب ــو، یەکەمجارم ــوە ب ــی پێ ــەیارەکەمان کەرەڤانەش س
ــەبی  ــك عەس ــوان تۆزێ ــۆر ماک ــو، دکت ــەت ب ــین، زۆر ئەزی ــەیارە رابکێش س
ــا رۆشــتم پرســیارێکم  ــوم، وەســتا ت ــە فیشــقیات گرتب ــو، منیــش هــەر ب بب
کــردو گەڕامــەوە، ئــەو زۆر بــە جــدی چاوەڕێــی وەڵام بــو، منیــش بــە قاقــاو 
ــا!  ــم ن ــو؟ وەڵامــت دەســتکەوت، وت ــۆلای، وتــی چ ب پێکەنیــن گەڕامــەوە ب
ــم  ــە شــتێك دەکەمــەوە! وتــی چ؟ وت ــر ل ــم بی ــۆ وا پێدەکەنیــت! وت ــەی ب ئ
لــە کوردســتان دەڵێــن: هەرکــەس ئینگلیــزی بزانێــت لــە هیــچ کــوێ پەکــی 
ناکەوێــت! ئــەوە ئێمــە ئینگلیــزی دەزانیــن و ئێســتە پەکمــان کەوتــوە! ئیتــر 

بــو بــە نوکتــە لــە نێوانمانــدا ئــەو قســە تــا ئێســتە، جــا هەرجــار دوای ئــەوە 
کــە دەڵێــن زمانــی ئینگلیــزی گرنگــەو هەرکــەس بزانێــت پەکــی ناکەوێــت، 
مــن کۆمەڵێــك وڵات هەڵــدەدەم کــە رۆشــتوم و پەکــم کەوتــوە! یەکێــك لــەو 

ــپانیایە. ــە ئیس وڵاتان
ــتنم  ــەلۆنە، دوای گەش ــۆی بەرش ــۆ زانک ــتم ب ــی رۆش ــی ئەکادیم ــۆ کارێک ب
بــە بەرشــەلۆنەو ئیســراحەت، لــە هوتێــڵ رۆشــتمە دەرەوە بــۆ نانخــواردن، 
ــگار زۆر  ــی ئێج ــەڵاڵ، قەرەباڵغیەك ــی ح ــۆ مەتعەمێک ــاوم دەدا ب ــەروا چ ه
بــو، پیاوێکــی پیــر تەمەنــی حەفتــا ســاڵ دەبــو کەوتــە بەردەمــم، بــە 
ــگات  ــرد ب ــرای رایک ــە خێ ــك ب ــت، گەنجێ ــوکی دەڕۆش ــە س ــەوە ب گۆچانێک
ــتا  ــە نەوەس ــەوت، گەنجەک ــە ک ــی پیاوەک ــەر گۆچان ــی ب ــێکدا قاچ ــە پاس ب
دیــم پیاوەکــە کــەوت، هــەروا ســەیرم دەکــرد گەنجەکــە بگەڕێتــەوە، 
کەچــی گوێــی نــەدا، پیاویــش بــەلادا کەوتــوە، خــوا نــەکات کــەس گوێــی 
ــەی  ــەر کوردان ــش ه ــێ لادەدا، منی ــان ل ــم دەدی خۆی ــدات، هەرکەس ــێ ب پ
ــی  ــوا عەوزەڵ ــان، خ ــێ گی ــرە باوەل ــتت بێ ــم دەس ــش وت ــە کوردی ــەر ب و ه
بوڕێــت ئــەو گەنجــە وا ئــاوا بەجێــی هێــای، هەڵــم ســاندو گۆچانەکــەم دا 
بــە دەســتیەوە، منیــش هــەر بــە کــوردی و وەك وابێــت کــورد بێــت قســەم 
دەکــرد، فەقیــر واقــی وڕمابــو، وەك بڵێــی ئــەم کەســە کــێ یــەو ئــەم زمانــە 
چــی یــە، هــۆکاری کــوردی قســەکردنەکەش ئەزمونــی ســەفەری تــرم 
ــزی بزانێــت، جــا  ــرا ئینگلی ــەو کاب ــە ئیســپانیاو تەســەورم نەکــرد ئ ــو ل هەب
کــە ئینگلیــزی نەزانێــت ئیتــر جیــاوازی چــی یــە تــۆ بەهــەر زمانێــك قســە 
بکەیــت، هــەروا هــات بــە دەممــا بــە ئینگلیــزی وتــم: بابــە گیــان تــۆ باشــیت؟ 
بینیــم دەگــری! دەســتی تونــد گرتــم، بــە ئینگلیزیەکــی جــوان وتــی، چەنــد 
ــە  ــەر ل ــەوە، یەکس ــر بردم ــی لەبی ــو ئازارەکان ــە، هەم ــەو وش ــو ئ ــۆش ب خ
ــداو قســەی  ــەلای پیرێک ــدەم ب ــەن ب ــە دەگم ــی تێگەشــتم، چــون ب مەعانات

ــەس  ــە، ک ــان هەی ــی رۆحی ــد فەراغ ــم چەن ــاك دەیانناس ــەم، چ ــەڵ نەک لەگ
نایــان دوێنێــت، لــە ناچاریــدا ســەگ بەخێــو دەکــەن و دڵــی پێخــۆش 
دەکــەن، چــون ســەگەکە ناچــارە لەگەڵــی بمێنێتــەوە، هــەم بەســتراوەتەوەو 
هەمیــش ئــەوەی لــەوێ دەســتی دەکەوێــت لــە دەرەوە دەســتی ناکەوێــت!
وتــم بابــە گیــان مــن بــەدوای مەطعەمــدا دەگەڕێــم ئیســراحەت بکــەم 
ــۆکاوی و  ــە پەش ــن! ب ــەوە دەبی ــت پێک ــم بکەی ــەر قبوڵ ــۆم، ئەگ ــان بخ و ن
هێشــتا فرمێســکەکانی وشــك نەببویــەوە وتــی: تــۆ بەڕاســت وا دەڵێیــت؟ 
وتــم ئەڵبــەت ئەگــەر متمانــەم پــێ بکەیــت، قۆڵــم کــرد بــە قۆڵیــاو رۆشــتین 

ــۆ. ــە گفتوگ ــەوە کەوتین ــردو پێک ــان داواک ــەم، نانم ــتینە مەطع و گەش
مامــە پیــرەی ئیســپانی: دەتوانــم پرســیارێك بکــەم؟ چــون ئــەو پرســیارە 
ــر بێــت، خــۆ  ــووم و ناهێڵێــت تەرکیــزم لای شــتی ت بەردەمــی ســەری گرت
رێکخراوێــك نــی یــە بــۆ پاراســتنی پیــرە پیــاو، تــا بڵێــم تــۆ لــەو رێکخــراوە 

کار دەکەیــت!.
عومــەر عەلــی: بــۆ خۆمــان دانیشــتوین، لــەم دۆخــە هێمنتــر دەســتناکەویت 
ــۆت  ــی خ ــت، وەك کوڕێک ــەکانت دەبێ ــاگام لای قس ــە دڵ ئ ــۆ، ب ــۆ گفتوگ ب

قســەم لەگــەڵ بکــە.
مامــە پیــرەی ئیســپانی: ئەگــەر وەکــو کــوڕی خــۆم قســەت لەگــەڵ بکــەم 
ــم  ــێ نەگرت ــان ل ــم گوێی ــت! مــن کوڕەکان ــت گــوێ بگری ــۆ ناتەوێ ــە ت کەوات
ــم  ــا ســارەری کچــم نەبێــت دەزان ــە بەحســاب، تەنه و ٢ کــوڕو ١ کچــم هەی
ــاڵە  ــن، ٢٥ س ــە کوێ ــم ل ــەر نازان ــر ه ــی ت ــا(، ئەوان ــلدۆرفە )ئەڵمانی ــە دۆس ل
کوڕەکانــم هــەر نەدیــوە، کچەکەشــم شــەش حــەوت ســاڵ جارێــك ئەگــەر 
ــدات،  ــدات و کارتێکــم پــێ ب ــێ ب ــە بەرشــەلۆنە ســەرێکم ل ــۆ ســەفرە بێت ب

ــەوە. ــم نامێنن ــش لەگەڵ ــڵەن کاتژمێرێکی ــەو ئەس ــەر ئەوەی ــوی ه هەم
لــەم  ببــورە بەداخــەوەم گوێــم  عومــەر عەلــی: دەســتیم تونــد گــرت، 

ــە موعانــات، بــەڵام کــە وتــم وەك کــوڕی  گێڕانــەوە دەبێــت، کــە پڕیەتــی ل
خــۆت، بــە رۆحیەتیەکــی دینیــەوە وام وت، کــە لــە دینەکــەی ئێمــەدا 
هاتــوە بەرانبــەر بــاوك نابێــت ئۆفێکیشــیان بەرانبــەر بکەیــن و دەبێــت زۆر 
بــە نــەرم و نیــان بیــن لەگەڵیــان )فَــاَ تَقُــل لَّهُمَــا �أفٍّ وَلَ تَنْهَرْهُمَــا وَقُــل لَّهُمَــا 

ــراح ٢٣. ــا( الأس ــوْلً كرَِيمً قَ
مامــە پیــرەی ئیســپانی: ئــەوە چ دینێکــە وا بــەو شــێوە تــۆ دەقەکەشــیت 

لەبــەرە!
عومــەر عەلــی: دینێکــە پێــی دەوترێــت )الاســام( واتــە ملکەچــی بــوون بــۆ 
خــوا، ئــەو خوایــەی کــە نــاوی )اللە(یــە، مانــای تریشــی هەیــە واتــە ئاشــتی، 
پەیامبەرەکەشــی نــاوی )محمــد(ە مانــای پــێ بەخشــراو، کتێبەکەشــی 

نــاوی )فورقــان(ە واتــە جیاکردنــەوە حــەق لــە ناحــەق.
مامە پیرەی ئیسپانی: ئەوەی بەرانبەر باوك وتت لەو کتێبەدا هاتوە؟

عومــەر عەلــی: بەڵــێ، حــەز دەکەیــت هەندێكــت لــە فورقانــت بــۆ بخوێنــم 
و شــەرحی دەکــەم بــۆت؟

ــد،  ــاوك وتــت ناخــی منــی هەژان مامــە پیــرەی ئیســپانی: ئــەوەی لەســەر ب
ــێ ببیســتم. پێــم خۆشــە زۆرتــری ل

ــونَ  ــذَا ٱلۡحَدِيــثِ تَعۡجَبُ ــنۡ هَٰ فَمِ ــی: بســم اللە الرحمــن الرحیــم )�أ عومــەر عەل
ــدُواْ۩  ِۤ وَٱعۡبُ ــجُدُواْۤ لَِّ ــمِدُونَ ٦١ فَٱسۡ ــمۡ سَٰ نتُ ــونَ ٦٠ وَ�أ ــونَ وَلَ تَبۡكُ ٥٩ وَتَضۡحَكُ
٦٢ ( النجــم واتــە: ئایــا لــ‌هم وتــ‌ه کــ‌ه قورئانــ‌ه ســ‌هرتان ســووڕ ده‌مێنــێ؟. وه‌ 
پێده‌ک‌هنــن و ناگریــن. وه‌ ئێــوه‌ ســ‌هر گــ‌هرم و بــێ ئــاگان. ده‌ی ســوژده‌ بــ‌هرن 
بــۆ خــواو پ‌هرستشــی بکــ‌هن. ئــەم ئایەتانــە کــە عەرەبێکــی دەشــتەکی بــۆ 
یەکەمجــار گوێــی لــێ بــو، ســەری خســتە ســەر زەوی بــۆ خــواو تەســلیم بــو!

ئەوە چ دەکەیت! چ دەکەیت نەکەوێت! بوەستە تا دەستت بگرم.
مامــە پیــرەی ئیســپانی: تــۆ مەگــەر ناڵێــی ســەربخەنە ســەر زەوی بــۆ خــوا؟ 

دەمەوێــت ئــەوە بکــەم! ســەربخەمە زەوی بــۆ ئــەو خوایــەی منێکــی پیــری 
لەبیــر نەچــوە.

عومــەر عەلــی: )ســەری خســتە زەوی بــەڵام نەمزانــی چــی گــوت( تــۆ 
ســوجدەت بــرد دەبێــت زیاتــر باســی ئیســامت بــۆ بکــەم، بــەڵام پێــم 
خۆشــە هەندێــك باســی دینــی خــۆت و ژیانــت بکەیــت پێــش ئــەوەی مــن 

ــۆت. ــەم ب ــی بک باس
مامــە پیــرەی ئیســپانی: باســی چیــت بــۆ بکــەم؟ ئیشــکردن، تۆپێــن، 
ــاج و  ــۆ خــۆی، دیــن، ب ــان بەبــێ ســۆز، هەرکــەس ب ــا، ژی ســەرگەرمی دونی

دەرامــەت و خانوبــەرە، لــە کوێــوە دەســتپێ بکــەم!
ــم و  ــتی ب ــۆوە گوێبس ــی ت ــە زمان ــە ل ــم خۆش ــوی پێ ــی: هەم ــەر عەل عوم

ــەم. ــاری بک تۆم
بەڵام ئەوە نانەکە هات با نانەکەمان بخۆین

ــە  ــم ئێم ــەرەتاکانی ژیان ــۆ س ــەوە ب ــەر بگەڕێم ــپانی: گ ــرەی ئیس ــە پی مام
خانەوادەیەکــی هــەژار بویــن، باوکــم لەگــەڵ خــۆی دەیبــردم بــۆ کار، باســی 
ــی ئێمــە  ــە باوکیــەوە بیســتبوی، ژیان ــۆ دەکــردم، کــە ئەویــش ل ــردوی ب راب
پێشــتر وا نەبــوە، ئێســتە ئەوەتــا دەبینــی بــە روکــەش جــوان و رەونەقدارە، 

بــەڵام وردبیتــەوە دیــوی نــاوەوەی جیــاوازە.
عومەر عەلی: پێم خۆشە ئەو جیاوازیەم بۆ باس بکەیت.

ــی،  ــە دەبین ــەم باڵەخانان ــتە ئ ــۆ ئێس ــە ت ــۆ نمون ــپانی: ب ــرەی ئیس ــە پی مام
ــەرف  ــی س ــو ژیان ــایی هەم ــی ئاس ــەرمایەدارەکانە، خەڵك ــی س ــوی ه هەم
ــژی، مــن  ــدا ب ــا بتوانێــت شــوقەیەکی هەبێــت تێی ــەوەی تەنه ــۆ ئ دەکات ب
ــە ژیانــی خۆمــدا ٣ جــار شــوقەم کڕیــوە، هیــچ کامیــان نەمتوانیــوە ببــم  ل
ــێ  ــەواوی، ب ــە ت ــەوە ب ــەی بدەم ــەوەی پارەک ــش ئ ــون پێ ــی، چ ــە خاوەن ب

ــادات  ــدەم، لێــرەش کــەس پــارە ن ــوم و نەمتوانیــوە قیســتەکانی ب ئیــش ب
ــت  ــەم لەدەس ــتویانەو خانوەک ــون و فرۆش ــەزۆر هات ــش ب ــەس، بانکی بەک
قــەرزی  دانــەوەی قەرزیــن، وەك  ئەوەنــدە ســەرقاڵی  بــەردەوام  چــوە، 
ــەت  ــن و دەرف ــر ناتوانی ــە! ئیت ــا چ ن ــتومەت، ج ــاڵ و ش ــەیارە، م ــو، س خان
نــی یــە بیــر لــە ژیــان بــە دروســتی بکەینــەوە، ئەوەنــدە مانــدوی دەســتی 
ئیــش و کەئابــە دەبویــن بــە خواردنــەوە هەندێــك جــار لەبیــری خۆمانمــان 
دەبــردەوە، تــا تەمەنمــان بەســەرچوو، ئێســتەش ئەوەتــا چاوەڕێــی رەحمی 

ــتیارین. ــێكی گەش کەس
عومــەر عەلــی: دەزانیــت ئــەو سســتمی بانــک و ریبــا کــە ئێــوە بــەو شــێوە 
دەناڵێنــن پێــوەی، پێــش ١٥٠٠ ســاڵ هەبــوە، کــە ئیســام هــات لــە قازانجــی 

هــەژاردا ریبــای حەرامکــرد، تــا ســەرمایەدار هــەژار نەچەوســێنێتەوە.
بــەڵام  بیســتوە  لــەوەم  هەندێــك  باوکــم  لــە  ئیســپانی:  پیــرەی  مامــە 
ــادم نەمــاوە، ئێمــە بەشــێوەیەك ســەرقاڵی ئــەم ژیانەبویــن  بەباشــی لەی
دەرفەتــی بەراوردکاریمــان نەبــێ، دینیــش لەناومانــدا وەك نــاو مــاوە، بــڕۆ 
ــە، دینیــش  ــی ی ــدا ن ــاون، رۆحــی تێ ــاکان م ــا بین ــە، تەنه کەنیســەکان چۆڵ
گــەر تێکەڵــی ژیــان نەبێــت و ســودی بــۆت نەبێــت، تەنهــا هــەر بیرکردنــەوە 
لــە خــوا ئــاوی دڵ نــادات بــە تــەواوی، مــن بــاوەڕم هــەردەم هەبــوە بەخــوا، 
چــون نەمتوانیــوە بــاوەڕم پێــی نەبێــت، بــەڵام هەرگیــز نەبیســتوە خــوا ئەو 
خوایــە، کــە تــۆ پەکــت کــەوت منداڵەکــەت نابێــت ئۆفــت بەرانبــەر بــکات و 
دەبێــت گوێشــت لــێ بگرێــت و نــەرم ونیانیــش بێــت لەگەڵــت! هــەر ئــەوە 
بــۆ مــن بــەس بــو کــە بزانــم ئــەوە خوایــە، ئێســتە تــۆ دەڵێــی لەگــەڵ چینــی 
هەژاریشــە، ئــەوەش کــە بــۆت خوێنــدم ئــەوەی وتــی نابێــت بــێ ئــاگا بیــت 
و دەبێــت ســەربخەیتە ســەر ئــەرز، هەســتم کــرد ئــەوە راســتیە بۆیــە کــردم.
ــا  ــە، تەنه ــی ی ــتانە ن ــەو ش ــاری و ئ ــە ی ــەزم ل ــۆم ح ــن خ ــی: م ــەر عەل عوم

ــا یاریەکــەی ســەیر دەکــەم، بــەڵام گەنجەکانــی ئێمــە  کاســی جیهانــی کۆت
ــە یانەکانــی ئیســپانیاو لەســەر دیــوارەکان نــاوی میســی  زۆر سەرســامن ب

ــز یاریــت کــردوە؟ ــۆ هەرگی دەنوســن، ت
ــردن، وە  ــك ســەرقاڵ ک ــۆ خەڵ ــە ب ــش یاریەک ــرەی ئیســپانی: یاری ــە پی مام
بازرگانیەکــی گەورەیــە، مــن لێــرە گــەر ســەیری یاریەکیشــم کردبێــت ئــەو 
حەفتــە تێــر نانــم نەخــواردوە بەهــۆی گرانــی یــەوە، ئێمــە تــا خانەنیشــن 
دەبیــن دەرفەتــی هیچمــان نــی یــە هــەر راکــە راکــە نەبێــت، رۆژ دەژمێریــن 
تــا کــەی خانەنشــین بیــن و ئیســراحەت بکەیــن، کــە خانەنشــینش بوویــن 
رۆژ دەژمێریــن کــە کــەی لــەم ژیانــە نەجاتمــان ببێــت، بــە تایبــەت کەســێکی 

وەك مــن وە زۆربەشــی هەروایــە.
عومەر عەلی: تۆ رۆژێك لە رۆژان ئیسلامت نەبیستوە؟

ــەرزم  ــا دەنگێکــی ب ــۆ تورکی ــان رۆشــتم ب ــرەی ئیســپانی: جارێکی ــە پی مام
بیســت، جێگــەی ســەرنجم بــو، پرســیارم کــرد وتــم ئــەوە چــی یــە؟ وتیــان 
ئــەوە بانگردنــە بــۆ نوێــژ، وەك زەنگــی کەنیســە، دەنگەکــەی رۆحــی بــو لام، 
دەوەســتام و گوێــم دەگریــت تــا تــەواو دەبو، تێنەدەگەشــتم بەڵام هەســتی 
ئارامــی پــێ دەبەخشــیم، نەمدەزانــی شــتی وای تێدایــەو حســاب بــۆ هەتــا 

پیریــش دەکات.
لــە میدیاکانیشــەوە بیســتومە بــۆ نــا، بــەڵام دەڵێــن خەتــەرن نزیکیــان 
نەبنــەوە، مــن یەکەمجــار بمزانایــە تــۆ مســوڵمانیت لەگەڵــت نەدەهاتــم 
ــەوە،  ــە من ــو ب ــت ب ــەوەی پەیوەس ــەت وت، ئ ــەو دەق ــە ئ ــەم، ک ــۆ مەطع ب
ئەوســا هەســتم کــرد ئــەوە قســەی مرۆڤــەکان نــی یــە، چــون مرۆڤــەکان تــا 
گەنجیــت و وزەت تیایــەو ســودیان هەیــە بــۆت لەگەڵتــن! خۆزگــە ٥٠ ســاڵ 

ــەم. ــۆ بکردای ــەوە ب ــەم هێمنی ــەم قســانەی ب پێــش ئێســتە کەســێك ئ
عومــەر عەلــی: جــا ئــەو کات ئــەو ئایەتــە کاریگــەری لەســەر دروســت 

دەکردیــت ؟ کــە گەنــج بویــت.
ــەدا  ــەو بڕوای ــتە تێبگەشــتایەم ل ــەر وەك ئێس ــرەی ئیســپانی: ئەگ ــە پی مام

ــە. ــم نەکردای ــەم قبوڵ نی
ــا فەرمودەیەکــی پێغەمبەریشــمان محمــد درودی خــوای  ــی: ب عومــەر عەل
ــسٍ  ــل خم ــا قب ــمْ خمسً ــت: )اغتن ــە دەفەرموێ ــم ک ــۆت بڵێ ــت ب ــەر بێ لەس
ــك  ــرِك وفراغَ ــل فق ــاكَ قب ــقمِكَ وغن ــل سَ ــك قب ــل هرمــكَ وصحتَ شــبابَك قب
قبــل شــغلِك وحياتَــكَ قبــل موتِــكَ( رواە حاکــم واتــە: پێنــج شــت بــە 
فرســەت بزانــە، گەنجیــت پێــش پیریــت، لــەش ســاغیت پێــش نەخۆشــی، 
دەوڵەمەندیــت پێــش هەژاریــت، دەســت بەتاڵیــت پێــش ســەرقاڵ بونــت، 

ــت. ــت پێــش مردن ژیان
مامە پیرەی ئیسپانی: گریا...

ــۆ  ــە ب ــەو کلێنس ــرە ئ ــۆرەوە، بگ ــاو بخ ــك ئ ــو هەندێ ــی: فەرم ــەر عەل عوم
دەگریــت؟ چــی وات لــێ دەکات بگریــت؟

مامــە پیــرەی ئیســپانی: لــەو پێنجــە، چواریــم لەدەســت چــوو، ئێســتە 
دەزانــم، وە سوپاســی ئــەو دینــە دەکــەم کــە بــەم شــێوەش هێشــتا هــەر بــە 

ــێب دەکات. ــی حس ــەت بۆم فرس
ــی  ــۆن پیرێک ــەروەك چ ــتگیرە ه ــی گش ــە دینێک ــی ئێم ــی: دین ــەر عەل عوم
ــا  ــردوە، دەســتم بــدەرێ ب ــر نەک ــی هــەر لەبی ــردوە منداڵێکیش ــر نەک لەبی

بڕۆیــن ئــەوە چەندێكــە نانەکەمــان تەواوکــردوەو هــەر دانیشــتوین.
مامە پیرەی ئیسپانی: حەزناکەم لێت جیاببمەوە.

ــتنم  ــر دانیش ــە ٢ کاتژمێ ــرەم، رۆژان ــر لێ ــا ٣ رۆژی ت ــن ت ــی: م ــەر عەل عوم
لەگــەڵ زانکــۆی بەرشــەلۆنە هەیــە، دواتــر ســەفەری روســیاو ئۆکرانیــا 
دەکــەم، هەمــو رۆژ یــەك دەبینیــن و فێــری نوێژیشــت دەکــەم، تــا کــە 

ســەرت خســتە ئــەرز بزانیــت چ بڵێــی.

مامــە پیــرەی ئیســپانی: خۆزگــە هــەردەم لــە کەســێکەوە نزیــك بوایــەم و 
ئــەم قســانەم ببیســتایە، ئــەوە بەراســت خــۆ تــۆ پارەکــەی منیشــت دا! ئــەو 

پــارە زۆرە!
عومــەر عەلــی: هــەوڵ دەدەم کەســێکی ئاینیــت بــۆ بدۆزمــەوە لێــرەو ئــەم 
قســانە هــەردەم ببیســتیت، پارکــەش بــۆ ئیــوە زۆر، بــۆ ئێمــە هیــچ نــی یــە.
ــۆن  ــت، وە چ ــۆ بکەی ــەوەم ب ــم ئ ــحاڵ دەب ــپانی: خۆش ــرەی ئیس ــە پی مام

ــت؟ ــێبی دەکەی ــۆ حس ــەر زانک ــە لەس ــچ نی ــە هی پارەک
ــەوان  ــەم، ئ ــێبی بک ــۆ حس ــەر زانک ــم لەس ــەت دەتوان ــی: ئەڵب ــەر عەل عوم
حســێب لەگــەڵ مــن ناکــەن، کاردی بانکــی خۆیــان پێــداوم، بــەڵام مــن بــە 

ــەم! ــێ بک ــروفانەی پ ــەم مەس ــم ئ ــتی نازان دروس
مامە پیرەی ئیسپانی: سەیرە!

ــە قورئانــدا هاتــوە، کــە بــۆ  عومــەر عەلــی: ســەیر نــی یــە، ئەویــش هــەر ل
ــە ســەرف نەکەیــت. ــەم پاران ــدی خــۆت ئ بەرژەوەن

مامە پیرەی ئیسپانی: دیارە زۆر شت ماوەو کە بیزانم.
ــاوە،  ــەر م ــت لەب ــەك دەرفەت ــۆ ی ــەڵام ت ــە ب ــێ زۆر هەی ــی: بەڵ ــەر عەل عوم

ئەویــش کۆتایــی فەرمودەکەیــە.
مامــە پیــرەی ئیســپانی: ئەوانــم لەدەســت چــوو، ناهێڵــم ئەمــەم لەدەســت 

بچێــت.

ســی رۆژ کاتــی خۆشــمان پێکــەوە بەســەر بــرد، فێــری نوێــژم کــردو 
مامۆســتایەکی ئاینیــم دۆزیــەوەو بەیەکتــرم ناســاندن. تــۆی گەنجیــش 

ســەیری فەرمودەکــە بکــەو ســود لــە هەمــو فرســەتەکان وەرگــرە.



12


